
A expresion da 2.2 persoa de singular do pasado perfectivo de indicativo (o conxunto
de formas descendentes do sufixo verbal latino -isTl) presenta no noroeste ibérico
unha gran riqueza dialectal, pois sucesivas mudanzas linglisticas causadas por
fenédmenos linglisticos diacronicos de diversa indole foron creando ¢ longo do tempo
unha considerable variacién: cantaste, cantastes, cantache, cantaches, bebeches,
bebiches, bebestes... O estudo desta diversidade actual ilustra duas facetas
interesantes da variacién. En primeiro lugar, mostra as virtualidades da mudanza
linglistica, de como un item linglistico base mais ou menos uniforme pode verse
modificado de diversos xeitos en cada drea por mudanzas diferentes. En segundo
lugar, a observacion destas variantes ensina como a expansion auténoma das distintas
mudanzas lingliisticas que afectan a un mesmo item conducen da unidade 34
diversidade nun territorio.

O método que seguirei consistird na andlise da distribucion xeografica das diferentes
variantes de expresidn das palabras morfosintacticas arriba descritas. Os datos
tomaranse do Atlas Lingliistico de la Peninsula Ibérica, do Atlas Lingiiistico Galego, do
Estudiu de la transicion llingliistica na zona Eo-Navia e doutros atlas de pequeno
dominio e das monografias xa publicadas.

Mostrarase como cada mudanza avanza con autonomia das outras. A superposicion da
extension de cada un dos resultados destas mudanzas na expresion da mesma palabra
morfosintactica é o que acaba por conformar a paisaxe dialectal que hoxe
contemplamos. A analise da expresion da 2.2 persoa de singular do pasado perfectivo
de indicativo vélvese unha ilustracion de como se constitie o mapa dialectal do
noroeste ibérico e, no fondo, como se xeran os dialectos.



